
Qhov ntawd yog North Star Promise.

Kawm kom tiav ib daim degree. Tau txais ib daim 
certificate. Kawm ib txoj txuj ci ua hauj lwm. 
Txhua lub tsev kawm ntawv qib siab rau pej xeem hauv 
Minnesota thiab Tribal Colleges puav leej tsim nyog tau txais 
kev pab them nqi kawm ntawv los ntawm NSP. Muaj kev pab 
them nqi kawm ntawv nyob rau ntawm:

• Tag nrho cov Minnesota State Colleges thiab 
Universities

• Tag nrho cov chaw kawm ntawm University of 
Minnesota

• Tag nrho cov Tribal Colleges

Qhov kev pab cuam NSP qhib rau tag nrho cov tub ntxhais 
kawm uas yog neeg nyob hauv Minnesota thiab tsev neeg 
qhov Adjusted Gross Income (AGI) qis dua $80,000, raws li 
tau qhia hauv daim ntawv thov Free Application for Federal 
Student Aid (FAFSA) los sis daim ntawv thov Minnesota 
Alternative State Financial Aid Application.

Kev mus kawm qib siab tsis tas txhais tias koj 
yuav tsum ris nuj nqis ntau.
Kev kawm ntawv txuas ntxiv yuav pab kom koj muaj ntau txoj 
hauv kev thiab ua tau ntau yam hauv lub neej, tshwj xeeb yog 
tsis muaj nuj nqis los tab kaum koj. NSP them txog li 100% 
ntawm koj tus nqi kawm ntawv thiab cov nqi uas yuav tsum tau 
them, thiab pab kom koj tau txoj kev kawm uas koj xav tau yam 
tsis tas ris nuj nqis ntau.

NSP mam them tus nqi kawm ntawv uas tseem tshuav tom qab 
rho lwm yam nyiaj pab dawb (grants, scholarships) tawm lawm. 
Cov nyiaj qiv yuav tsis muab suav txo koj cov nyiaj pab, tab sis 
NSP tsis them nqi tsev, nqi noj, thiab nqi phau ntawv kawm.

KEV TSIS TAU THEM NQI KAWM NTAWV PAB KOM NTAU TUS NEEG 
MINNESOTA MUAJ CIB FIM MUS KAWM NTAWV QIB SIAB.

North Star Promise (NSP) pab cov tub ntxhais kawm ntawv hauv Minnesota kawm dawb 
tom qab kawm tiav high school.

• Kawm kom tau daim degree (2 los sis 4 xyoos), 
txuj ci ua hauj lwm, los sis certification.

• NSP tsis txwv rau ib qho kev pab cuam los sis 
ib yam kev kawm tshwj xeeb twg

• Kev muab nyiaj pab tsis muaj kev xub xaiv raws 
li ib yam kev kawm, txuj ci ua hauj lwm, los sis 
degree tshwj xeeb twg

• Suav nrog kev kawm part-time thiab cov chav 
kawm yav tsaus ntuj

• Tsuas yog cuv npe kawm thiab kawm yam 
tsawg kawg ib credit xwb ces tsim nyog lawm

• Qhib rau cov tub ntxhais kawm tshiab thiab 
cov rov qab tuaj kawm uas ua tau raws li cov cai 
kom tsim nyog

KEV TSIS TAU THEM NQI KAWM NTAWV PAB 
KOM KOJ KAWM NTAWV TXUAS NTXIV RAWS 
LI QHOV UAS HAUM RAU KOJ.

Yuav thov kom tsis tau them nqi kawm ntawv los 
ntawm North Star Promise li cas.
Yog xav thov cov nyiaj pab ntawm NSP, ua daim ntawv thov FAFSA 
los sis Minnesota Alternative State Financial Aid Application 
kom tiav tsis pub dhau hnub kawg (thov mus saib qhov website 
kom paub cov ntaub ntawv tshiab tshaj). Daim ntawv thov yuav 
kom koj teev cov tsev kawm ntawv uas koj npaj yuav mus kawm 
kom tau koj daim degree los sis daim certification. Yog koj thiab 
koj tsev neeg tsim nyog, thiab koj tab tom kawm hauv ib lub tsev 
kawm ntawv qib siab uas tsim nyog, koj lub tsev kawm ntawv 
yuav pab kom koj tsis tau them nqi kawm ntawv thiab cov nqi 
uas yuav tsum tau them ua ib feem ntawm cov nyiaj pab kawm 
ntawv uas muab rau koj.

Tib qho cai ntawm kev kawm ntawv kom tau txais kev tsis them 
nqi kawm ntxiv yog yuav tsum ua raws koj lub tsev kawm ntawv 
cov qauv Satisfactory Academic Progress (SAP) kom kawm tiav 
koj daim degree los sis certification. Koj tuaj yeem tau txais 
North Star Promise mus txog 4 semester (15 credits/semester) 
rau daim degree ob xyoos, los sis 8 semester rau daim degree 
plaub xyoos. Rau cov tub ntxhais kawm uas kawm tsawg dua 15 
credits rau ib semester, lawv kev siv kev pab cuam yuav raug xam 
raws li cov credits kawm xwb.

Tag Nrho Cov Cai Ntawm Kev Tsim Nyog
 Yog ib tug tub ntxhais kawm uas nyob hauv Minnesota.
 Koj tsev neeg qhov AGI uas qhia hauv daim ntawv thov 

FAFSA los sis Minnesota Alternative State Financial Aid 
Application yuav tsum qis dua $80,000.

 Tau txais mus kawm los sis tab tom kawm hauv ib lub tsev 
kawm ntawv qib siab rau pej xeem hauv Minnesota los sis 
Tribal College.

 Cuv npe kawm yam tsawg kawg ib credit.
 Cuv npe rau ib qho kev pab cuam los sis yam kev kawm 

uas yuav muab coj los suav rau daim degree, diploma, los 
sis daim certificate.

 Ua tau raws li koj lub tsev kawm ntawv cov cai SAP.
 Yuav tsum tsis tau txais daim baccalaureate (degree plaub 

xyoos), suav nrog daim degree uas tau txais nyob rau lwm 
lub teb chaws.
Yuav tsum tsis muaj nyiaj qiv kawm ntawv ntawm lub xeev 
los sis tsoom fwv uas tsis tau them raws li tau cog lus tseg.
Ua daim ntawv thov kom tiav tsis pub dhau hnub kawg.

MINNESOTA STATE COLLEGES THIAB UNIVERSITIES
www.minnstate.edu

COV CHAW KAWM NTAWM UNIVERSITY OF MINNESOTA
www.system.umn.edu

TRIBAL COLLEGES:

Fond du Lac Tribal and Community College
www.fdltcc.edu
Leech Lake Tribal College
www.lltc.edu
Red Lake Nation College
www.rlnc.edu
White Earth Tribal and Community College
www.wetcc.edu

COV TSEV KAWM NTAWV QIB SIAB UAS 
TSIM NYOG

YOG XAV PAUB NTXIV:
ohe.mn.gov/northstarpromise
NorthStarPromise.OHE@state.mn.us

Rau xyoo kawm ntawv 2026-27, Minnesota Office of Higher 
Education tau teem Hnub tim 1 lub Rau Hli xyoo 2026 ua hnub 
kawg rau cov tub ntxhais kawm uas tsim nyog thov nyiaj pab 
kawm ntawv thiab kom tau txais kev xub txiav txim seb puas 
tsim nyog tau NSP qhov nyiaj pab them nqi kawm ntawv. Txawm 
hais tias tseem tsis tau txiav txim seb puas yuav teem ib hnub 
kawg rau kev xub txiav txim rau xyoo kawm ntawv 2027-28 los, 
los yeej txhawb kom cov tub ntxhais kawm uas tsim nyog ua 
kom tiav daim ntawv thov FAFSA los sis Minnesota Alternative 
State Financial Aid Application kom sai li sai tau kom tau txais 
kev xub txiav txim txog nyiaj pab kawm ntawv kom ntau li ntau 
tau. Ob daim ntawv thov FAFSA thiab Minnesota Alternative 
State Financial Aid Application yuav qhib rau Hnub tim 1 lub 
Kaum Hli xyoo 2026, rau xyoo kawm ntawv 2027-28.

HNUB KAWG RAU KEV XUB TXIAV TXIM

https://ohe.mn.gov/northstarpromise

